
1 АУДИТЫН ГЭРЧИЛГЭЭ

БАГАНУУР  ХК-ИЙН  ГҮЙЦЭТГЭХ
ЗАХИРАЛ Э.НОМИНЧУЛУУН ТАНАА

Аудитын гэрчилгээ

Төрийн аудитын тухай хуулийн 15 дугаар зүйлийн 15.1, 18 дугаар зүйлийн 18.5,
Төсвийн тухай хуулийн 8 дугаар зүйлийн 8.9.8-д заасны дагуу Багануур ХК-ийн 2017
оны 12 дугаар сарын 31-ний өдрөөр дуусвар болсон санхүүгийн тайлан, тодруулгад
санхүүгийн тайлангийн аудит хийв.

Зөрчилгүй санал дүгнэлт

Багануур ХК-ийн 2017 оны 12 дугаар сарын 31-ний өдрөөрх санхүүгийн
байдал, орлогын дэлгэрэнгүй тайлан, өмчийн өөрчлөлт болон мөнгөн гүйлгээний
тайланг материаллаг зүйлсийн хувьд Нягтлан бодох бүртгэлийн тухай хууль болон
холбогдох стандартад нийцүүлж, Сангийн сайдын баталсан бодлого, журам, зааврын
дагуу үнэн, бодитой, шударга илэрхийлсэн тул зөрчилгүй санал дүгнэлт гаргаж
байна.

Санал дүгнэлтийн үндэслэл

Төрийн аудитын байгууллага аудит хийхдээ Аудитын дээд байгууллагуудын
нийтээр хүлээн зөвшөөрсөн зарчим, стандарт болон Аудитын олон улсын
стандартад нийцүүлэн Монгол Улсын Ерөнхий аудиторын баталсан Санхүүгийн
тайлангийн аудитын журам, зааврын дагуу гүйцэтгэсэн. Эдгээр нь санхүүгийн тайлан
материаллаг буруу илэрхийллээс ангид эсэх талаар үндэслэлтэй баталгаа олж авах
зорилгоор аудитыг төлөвлөж, гүйцэтгэхийг шаарддаг.

Аудитаар Багануур ХК-ийн 2017 оны жилийн эцсийн санхүүгийн тайлан,
тодруулга дахь үлдэгдэл, ажил гүйлгээний дүн хэмжээ болон илчлэл тодруулга, тус
байгууллагад мөрдөж байгаа нягтлан бодох бүртгэлийн бодлого, бүртгэл хөтлөлт,
програм хангамж, дотоод хяналтын систем болон удирдлагын хийсэн томоохон
тооцооллыг шалгаж, аудитын санал дүгнэлтийг дэмжих нотлох зүйлсийг хангалттай
цуглуулсан.

Бидний хийсэн аудит тус санхүүгийн тайлан, тодруулгад санал дүгнэлт өгөх
хангалттай, зохистой үндэслэлийг бүрдүүлсэн бөгөөд аудитын дүнд үндэслэсэн
санал, зөвлөмжийг аудитын тайланд тусгасан болно.



Үүрэг, хариуцлага

Багануур ХК нь Нягтлан бодох бүртгэлийн тухай хуулийн 8 дугаар зүйлийн
дагуу тайлант хугацааны санхүүгийн тайлан, тодруулгыг Санхүүгийн тайлагналын
олон улсын стандарт болон холбогдох бусад стандарттай нийцүүлэн Сангийн
сайдын баталсан журам, зааврын дагуу бэлтгэж, тайлагнах үүрэгтэй.

Аудитын дээд байгууллагуудын нийтээр хүлээн зөвшөөрсөн зарчим, стандарт
болон Аудитын олон улсын стандартын дагуу аудит хийж, жилийн эцсийн санхүүгийн
тайланд санал дүгнэлт өгөх нь төрийн аудитын байгууллагын үүрэг юм.

САНХҮҮГИЙН АУДИТЫН ГАЗРЫН ЗАХИРАЛ

БӨГӨӨД ТЭРГҮҮЛЭХ АУДИТОР Ц.НАРАНЧИМЭГ



Багануур ХК-ийн 2017 оны санхүүгийн тайлан, тодруулгад хийсэн аудит

САГ-2018/93/СТА-ТӨБОНӨААН

2 АУДИТЫН ТАЙЛАН

2.1 ОРШИЛ

Багануур ХК-ийн 2017 оны санхүүгийн тайлан, тодруулгад хийсэн санхүүгийн
аудитын тайланг Багануур ХК-ийн гүйцэтгэх захирал Э.Номинчулуун танд танил-
цуулж байна.

Энэхүү тайланд танай байгууллагын санхүү, нягтлан бодох бүртгэл, дотоод
хяналтын системд хийсэн үнэлгээний тойм, аудитын явцад илрүүлсэн гол зүйлс,
гаргасан шийдлүүд, залруулаагүй материаллаг биш алдаа зөрчлийн талаарх
тайлбар, тодруулга, өмнөх аудитаар өгсөн зөвлөмжийн хэрэгжилт, үр дүнгийн
талаарх тайлбар, тодруулга, аудит хийсэн санхүүгийн тайлан, тодруулгад, аудитын
санал дүгнэлтийн хэлбэр, үндэслэлийн талаар тус тус хураангуйлан тэмдэглэв.

Менежментийн захидалд дараа тайлан, сэлбэг материалын үлдэгдэл, авлагын
үлдэгдлийг тооцоо нийлээгүй,  ААНОАТ-ын тайлангийн үлдэгдэл санхүүгийн тайлан-
гаарх үлдэгдэлтэй зөрүүтэй тайлагнагдсан, орлогоо илүү тайлагнасан, тайлант
жилийн үйл ажиллагааны үр дүнг буруу тайлагнасан, үндсэн хөрөнгийн дахин
үнэлгээний талаар, ТУЗ-ийн цалингийн зардлын талаар, Мөнгөн гүйлгээний тайлан,
үйл ажиллагааны үр дүнг үнэн зөв тайлагнах зөвлөмжүүдийг тусгасан болно.

Аудитын явцад Монгол Улсын Ерөнхий аудиторын баталсан Санхүүгийн
аудитын журам, гарын авлагад дурдсан аудитын төлөвлөлт, гүйцэтгэл, тайлагналын
үе шатны ажлыг гүйцэтгэж, баримтжуулсан бөгөөд аудитад баримталсан стандарт,
зарчим, үйл явцын талаарх мэдээллийг аудитын санал дүгнэлтэд тодорхойлсон
болно.

2.2 АУДИТ ХИЙХ ҮНДЭСЛЭЛ, ЗОРИЛГО, ТАЛУУДЫН ХҮЛЭЭХ ҮҮРЭГ, ХАРИУЦЛАГА

Бид Төрийн аудитын тухай хуулийн 15 дугаар зүйлийн 15.1,18 дугаар зүйлийн
18.5, Төсвийн тухай хуулийн 8 дугаар зүйлийн 8.9.8-д заасны дагуу Багануур ХК-ийн
2017 оны 12 дугаар сарын 31-ний өдрөөр дуусвар болсон жилийн эцсийн санхүүгийн
тайлан, тодруулгад аудит хийлээ.

Аудитыг Төрийн аудитын тухай, Төсвийн тухай, Нягтлан бодох бүртгэлийн
тухай хуулиуд болон холбогдох бусад хууль, тогтоомжийн хүрээнд Аудитын олон
улсын стандарт, нийтээр хүлээн зөвшөөрсөн бусад зарчмуудад нийцүүлэн
төлөвлөлтийн шатанд боловсруулсан төлөвлөгөө, хөтөлбөрийн дагуу явуулав.

Багануур ХК-ийн 2017 оны санхүүгийн тайлан, тодруулгад Нягтлан бодох
бүртгэлийн тухай хууль болон Санхүүгийн Тайлагналын Олон Улсын Стандарт
/СТОУС/, түүнд нийцүүлэн гаргасан төрийн байгууллагын нягтлан бодох бүртгэлийн
бодлого, заавар, журмын дагуу үнэн зөв, шударга илэрхийлэгдсэн эсэхэд дүгнэлт
өгөх нь энэхүү аудитын зорилго юм.

Байгууллагын удирдлага санхүүгийн тайлангаа Төсвийн тухай хууль болон
СТОУС, түүнд нийцүүлэн баталсан төрийн байгууллагын нягтлан бодох бүртгэлийн
бодлого, журмын дагуу үнэн зөв, бодитой бэлтгэх үүрэгтэй.

Харин тухайн санхүүгийн тайлан, тодруулгыг дээрх хууль болон бодлого,
журмын дагуу материаллаг алдаагүй, үнэн зөв, шударга илэрхийлсэн эсэхэд дүгнэлт
өгөх нь Төрийн аудитын байгууллагын үүрэг юм.

Багануур ХК-ийн 2017 оны санхүүгийн тайлан, тодруулгад аудитыг  2018 оны
2 дугаар сарын 12-ноос 2018 оны 3 дугаар сарын 15-ны хооронд хийхээр төлөвлөн
Сүлд-Аудит ХХК-ийн ахлах аудитор Ч.Гүндбаяр, аудитор О.Уранчимэгийн баг,
чанарын хяналтын мэргэжилтэн аудитор С.Лхагважав нар хэрэгжүүлж ажиллав.

Багануур ХК-ийн удирдлага 2017 оны санхүүгийн тайлангаа 2018 оны 2
дугаар сарын 12-нд, бусад анхан шатны баримтаа 2018 оны 2 дугаар сарын 26-ны
өдрийн 13/193 дугаар албан бичгээр  “Сүлд-Аудит” ХХК-д  ирүүлсэн.

2.3 БАЙГУУЛЛАГЫН ЗОРИЛГО, ҮЙЛ АЖИЛЛАГАА, ХУУЛЬ, ЭРХ ЗҮЙН ОРЧИН

Компани нь байгаль орчинд ээлтэй сөрөг нөлөөгүй, тэргүүний дэвшилтэт техник,
технологийг ашиглан үйлдвэрлэлийн үйл ажиллагаа явуулж, хэрэглэгчдийг стандарт
чанарын шаардлага хангасан бүтээгдэхүүнээр хангаж, хувьцаа эзэмшигчдийн эдийн
засгийн ашиг сонирхлыг эрхэмлэсэн үр ашигтай бизнес эрхлэхийг үндсэн зорилго
болгон дараах чиглэлийн үйл ажиллагаа явуулна. Үүнд:

1.Нүүрсний олборлолт, баяжуулалт, боловсруулалт, борлуулалт

2.Гадаад дотоод худалдаа

3.Үйлдвэрлэл, технологийн паркийн үйл ажиллагаа

Тухайн байгууллагатай холбоотой хууль эрх зүйн баримт бичгийг судалсан
бөгөөд байгууллагатай холбоотой Төсвийн тухай хууль, Төрийн болон орон нутгийн
өмчийн тухай хуулиудыг хэрэгжүүлэн ажиллаж байна.

Багануур ХК нь Ашигт малтмалын тухай, Төрийн болон орон нутгийн өмчийн
тухай, Нягтлан бодох бүртгэлийн тухай, Монгол Улсын Төсвийн тухай хууль болон
бусад холбогдох хуулиуд, Санхүүгийн Тайлагналын Олон Улсын Стандарт /СТОУС/
Сангийн сайдын 2014 оны 249, 2012 оны 77 дугаар тушаалаар баталсан “Аж ахуйн
байгууллагад мөрдөх нягтлан бодох бүртгэлийн дансны заавар, санхүүгийн тайлан
тодруулгын маягт, санхүүгийн тайлан бэлтгэж гаргах аргачлал”-ыг ашиглаж байна.
Тайлант онд тухайн байгууллагын санхүүгийн үйл ажиллагаанд мөрддөг гол хуульд
өөрчлөлт ороогүй байна. Багануур ХК нь дулааны станцуудыг нүүрсээр хангах
зорилготой ажиллаж байна.

2.4 АУДИТЫН ШАЛГУУР ҮЗҮҮЛЭЛТ, АРГА ЗҮЙ, ХЭРЭГЖҮҮЛСЭН ГОРИМ СОРИЛ, ТҮҮНИЙ ҮР ДҮН

Аудит хийхэд Аудитын олон улсын стандарт, Аудитын дээд байгууллагуудын
олон улсын стандарт 1000–1810 буюу Санхүүгийн аудитын удирдамж, Нягтлан бодох
бүртгэлийн нийтээр хүлээн зөвшөөрсөн зарчмууд, СТОУС, Төсвийн тухай хууль
болон Нягтлан бодох бүртгэлийн тухай хуулийг гол шалгуур болголоо.

Аудитаар Багануур ХК-ийн 2017 оны санхүүгийн тайланд дүгнэлт өгөх үүднээс
удирдлагын бэлтгэсэн санхүүгийн тайлан нь материаллаг хэмжээний алдаатай
илэрхийлэгдээгүй гэсэн үндэслэлтэй нотолгоо олж авахын тулд дансдын уламжлалт
эрсдэл болон хяналтын эрсдэлийг тогтоон тухайн байгууллагын зүгээс тавьж буй
дотоод хяналтыг үнэлж баримтжууллаа. /ТАБ-СТА-А-5/

Гүйцэтгэлийн шатанд санхүүгийн тайланг бэлтгэн гаргахад баримталсан бодлого
зарчмуудыг үнэлж, зарим гүйлгээ ихтэй томоохон дансдад түүвэрчилсэн байдлаар
аудитын нарийвчилсан 17 горим, сорил гүйцэтгэв. /ТАБ-СТА-В-3/

Материаллаг байдлын түвшингийн суурийг тус байгууллагын 2017 оны жилийн
эцсийн орлогын дэлгэрэнгүй тайлангийн нийт орлогын 2 хувиар тооцож 2,543.6 сая
төгрөгөөр тогтоосон болно. /ТАБ-СТА-В1/

Тус байгууллагын санхүүгийн үйл ажиллагааг бүртгэх, хянах, боловсруулах
үйл ажиллагааг “Даймонд” програмаар боловсруулан санхүүгийн тайлан бэлтгэх
аргачлалын дагуу санхүүгийн тайланг гаргасан байна.

2.5 ДОТООД ХЯНАЛТ

ТУЗ-ийн 2014 оны 10 дугаар сарын 8-ны өдрийн 25 дугаар тогтоолоор дотоод
хяналтын албыг байгуулах шийдвэр гаргасан. Албаны зохион байгуулалтаар орон
тооны 4 ажилтантай хэлтсийн удирдлагад ажиллаж байна. 2017 онд дотоод
хяналтын төлөвлөгөөгөөр 19 төрлийн ажил гүйцэтгэхээс 18 төрлийн ажлыг хийж
гүйцэтгэсэн. Биелээгүй ажил нь охин компанид тавих хяналтыг хэрэгжүүлээгүй байна.
Голдуу уурхайн үйл ажиллагаа талдаа анхаарч ажилласан байна. Компанийн дотоод
хяналтын албаны ажилтай танилцаж, санал хүсэлтийг сонсож, зөвлөгөө өгсөн.
Цаашид компанийн өр авлага, зардалд анхаарч ажиллах шаардлагатай байна.

2.6 ЭДИЙН ЗАСГИЙН ҮНДСЭН ҮЗҮҮЛЭЛТ, ЗОРИЛТОТ ТҮВШНИЙ ТАЛААРХ ТАЙЛБАР, ТОДРУУЛГА

Тус компани нь 2017 оны бизнес төлөвлөгөөгөө ТУЗ-ийн 2017 оны 01 дүгээр
сарын 5-ны өдрийн 01 дүгээр тогтоолоор батлуулан ажилласан байна. Багануур ХК-
ийн 2017 оны зөвхөн нүүрсний орлогын гүйцэтгэл 124,860.0 сая төгрөг байгаа ба
төлөвлөгөөт орлого нь 102.8%-иар биелсэн байна.

Багануур ХК-ийн 2017 оны эдийн засгийн үндсэн үзүүлэлт
зорилтот түвшингийн төлөвлөгөө гүйцэтгэл

/ сая төгрөг /

№ Үндсэн үзүүлэлт Хэмжих
нэгж

2017 оны
төлөвлөгөө

2017 оны
гүйцэтгэл Хувь Зөрүү

+-
1 Бүтээгдэхүүн үйлдвэрлэлт биетээр

Нүүрс гаргалт мян.тн 3,910.0 4,019.4 103% 109.4
Нүүрс борлуулалт мян.тн 3,910.0 4,039.2 103% 129.2
Хөрс хуулалт мян.м3 19,000.0 21,054.9 111% 2,054.9
Нийт уулын цул мян.м3 30,979.2 33,644.6 109% 2,665.4

2 Үйлдвэрлэсэн бүтээгдэхүүн үнийн дүнгээр
Нийт орлого сая төг 123,369.4 127,182.5 103% 3,813.1
Үүнээс: Цэвэр орлого сая төг 121,016.7 124,860.0 103% 3,843.3

3 Нийт зардал сая төг 121,923.9 126,022.8 103% 4,098.9
Удирдлагын зардал сая төг 4,582.3 10,697.5 233% 6,115.2

4 ТТӨА сая төг 1,445.5 512.9 35% (932.5)
5 Цэвэр ашиг сая төг 1,294.4 461.6 36% (832.8)
6 Орлогын татвар сая төг 51.0 51.3 100% 0.2
7 Ажиллагсдын тоо тоо 1,123.0 1,120.0 100% (3.0)
8 Цалингийн сан сая төг 32,819.9 32,797.4 100% (22.5)
9 Авлага сая төг 6,267.9 7,249.2 116% 981.3

10 Өр төлбөр сая төг 144,813.4 157,966.5 109% 13,153.1
12 Хөрөнгө оруулалт сая төг 31,451.2 27,800.0 88% (3,651.2)

Багануур ХК нь 2017 онд 3,910.0 мян.тн нүүрс гаргаж, борлуулахаас 4,019.4 мян.тн
нүүрс гарган 103%-ийн гүйцэтгэлтэй, 19,000.0 мян.м3 хөрс хуулах төлөвлөгөөнөөс
21,054.9 мян.м3 хөрс хуулж, нийт 30,979.2 мян/м3 уулын цулын ажил гүйцэтгэхээс
33,644.6 мян/м3 уулын цулын ажил хийж төлөвлөгөөт зорилтоо 109%-иар
биелүүлсэн байна .2017 онд нийт 127,182.5 сая төгрөгийн орлоготой, 126,022.8 сая
төгрөгийн зардалтай ажилласан.

2.7 ШИЛЭН ДАНСНЫ МЭДЭЭЛЭЛ

Багануур ХК нь 2017 онд Шилэн дансны нэгдсэн систем болон байгууллагын
цахим хуудас, мэдээллийн самбарт байршуулах мэдээллүүдийг хуулийн хугацаанд
нь байршуулж ажилласан байна. Тайлант онд Багануур ХК-ийн гүйцэтгэх захирлын
2017 оны 2 дугаар сарын 22-ны өдрийн А/46 дугаар тушаалаар Компанийн “Шилэн
дансны цахим хуудсанд мэдээлэл оруулах журам” шинэчлэн баталж 6 төрлийн 61
мэдээлэл байршуулахаас 56 мэдээллийг хугацаанд нь байршуулж, тус компаний
хувьд 5 төрлийн мэдээлэл нь оруулах мэдээлэл байгаагүй байна. Хугацаа
хожимдуулсан буюу засвар оруулан байршуулсан мэдээлэл байхгүй байна.

2.8 ТӨЛӨВЛӨЛТИЙН ШАТАНД ТООЦСОН ЭРСДЭЛ, ТҮҮНИЙ ҮР ДАГАВАР

Аудитын төлөвлөгөөний дагуу аудитын 55 эрсдэлийг тогтоож, батламж
мэдэгдлүүдийн хүрээнд данс бүрээр нийт 17 нарийвчилсан горим, сорил гүйцэтгэв.

2.9 АУДИТЫН ЯВЦАД ИЛРҮҮЛСЭН АЛДАА, ЗӨРЧИЛТЭЙ АСУУДАЛ, ГАРГАСАН ШИЙДЭЛ

Санхүүгийн тайлагналын талаар2.9.1
Интер-Актив Би Ай ХХК-ийн Даймонд 5.0 програм хангамжаар санхүүгийн

тайлан тооцоогоо гаргадаг. Мөнгөн гүйлгээний тайлангаа буруу бэлтгэн тайлагнасан
байна.

Энэ нь Сангийн сайдын  2012  оны 77 дугаар тушаалын “Санхүүгийн тайлан,
тодруулгыг бэлтгэх заавар”-ын дагуу  бэлтгэн гаргах заалтыг зөрчсөн байна.

Шийдвэрлэсэн нь: Сангийн сайдын  2012  оны 77 дугаар тушаалаар “Санхүүгийн
тайлан, тодруулгыг бэлтгэх заавар”-ын дагуу  бэлтгэн, Санхүүгийн програмыг бүрэн
гүйцэт хэрэглэж 2018 оны жилийн санхүүгийн тайлан болон тодруулгыг бэлтгэн
гаргах, тайлагнах талаар зөвлөмж өгөх:

Дараа тайлангийн талаар2.9.2
Дараа тайлангийн зардлын анхан шатны баримтыг түүвэрлэн шалгахад:

УБ хот руу ажлаар 1 өдөр яваад ирсэн ажилчдад 1 өдрийн томилолтын зардал олгож
7.9 сая төгрөгийг  байгууллагын зардал болгосон байна.

Энэ нь Гүйцэтгэх захирлын  2012 оны 7 дугаар сарын 06-ны өдрийн Б/111
дүгээр тушаалаар “Албан томилолт олгох, дүгнэх журам”-ыг  баталсан боловч уг
журмаа мөрдөөгүй;

Томилолтын хугацаанд гүйцэтгэсэн ажлыг дүгнэдэггүй, томилолтын зардлын
тооцоог ажлын 5 хоногийн дотор хийгээгүйгээс тайлант ондоо зардал нь тусгагдаагүй
2016 оны анхан шатны баримттай засварын ажил болон шагнал урамшууллын
зардал зэрэг нийт 12.4 сая төгрөгийг 2017 онд  дараа тооцоогоор хаасан байна.

Энэ нь НББ-ийн тухай хуулийн 10.1-д "Аж ахуйн нэгж, байгууллагын санхүүгийн
тайлангийн жил тухайн оны 1 дүгээр сарын 01-ний өдрөөс эхэлж, 12 дугаар сарын
31-ний өдрөөр дуусгавар” болно, 9.2.1-д “Санхүүгийн тайланг энэ хуулиар тогтоосон
хугацаанд тайлагнаж байгаа эсэхийг хянах” гэж заасантай нийцэхгүй байна.

Шийдвэрлэсэн нь: Уг 20.3 сая төгрөгийн зөрчлийг арилгах талаар албан
шаардлага өгөх;

Дансны авлагын талаар2.9.3
Тус байгууллагын 2017 оны жилийн эцсээр тайлагнагдсан 7,249.2 сая

төгрөгийн дансны авлагыг тооцооны үлдэгдлийн баталгаатай тулгахад 906.4 сая
төгрөгийн авлагыг тооцоо нийлж  баталгаажуулаагүй байна.

Энэ нь НББ-ийн тухай хуулийн 20.2.6-д "Эд хөрөнгийн болон төлбөр тооцооны
тооллого хийх, үр дүнг шийдвэрлэх, бэлтгэн нийлүүлэгч, худалдан авагчтай тооцоо
хийж, үлдэгдлийг баталгаажуулж, баримтжуулах ажлыг зохион байгуулах, удирдах"
гэж заасантай нийцэхгүй байна.

Шийдвэрлэсэн нь: НББ-ийн тухай хуулийн 20.2.6-д "Эд хөрөнгийн болон төлбөр
тооцооны тооллого хийх, үр дүнг шийдвэрлэх, бэлтгэн нийлүүлэгч, худалдан
авагчтай тооцоо хийж, үлдэгдлийг баталгаажуулж, баримтжуулах ажлыг зохион
байгуулах, удирдах" гэж заасныг мөрдөж ажиллах талаар менежментийн захидлаар
зөвлөмж хүргүүлэх;

Борлуулалтын орлогын талаар2.9.4
2017 оны жилийн эцсийн орлогын дэлгэрэнгүй тайланд тайлагнасан нүүрсний

борлуулалтын орлого нь НӨАТ-ын тайлан, АМНАТ-ын орлогоос 251.2 сая төгрөгөөр
зөрүүтэй  байгаа нь замд яваа бэлэн бүтээгдэхүүнийг шууд борлуулалтын орлогоор
хүлээн зөвшөөрч  дансны буруу бичилт хийж борлуулалтын орлогоо 251.2 сая
төгрөгөөр илүү тайлагнасан байна.

Энэ нь Сангийн сайдын 2014 оны 12 дугаар сарын 23-ны өдрийн 249 дүгээр
тушаалын нэгдүгээр хавсралтаарх “Нягтлан бодох бүртгэлийн дансны  жишиг
жагсаалт”-ыг мөрдөөгүй зөрчсөн байна.

Шийдвэрлэсэн нь: Сангийн сайдын 2014 оны 12 дугаар сарын 23-ны өдрийн 249
дүгээр тушаалын нэгдүгээр хавсралтаарх “Нягтлан бодох бүртгэлийн дансны  жишиг
жагсаалт”-ыг мөрдөх зөвлөмж өгч, аудитлагдсан санхүүгийн тайланд залруулга
хийлгэсэн.

ААНОАТ-ын тайлагналын  талаар2.9.5
2017 оны жилийн эцсээр тайлагнасан санхүүгийн тайлангийн нийт татварын

өрийн үлдэгдэл 370.4 сая төгрөгөөр ААНОАТ-ын тайлангаарх үлдэгдлээс дутуу
тайлагнагдсан байна.

Энэ нь Нягтлан бодох бүртгэлийн тухай хуулийн 19.1.4 “Хөрөнгийн тооллого
хийх үр дүнг шийдвэрлэх, бэлтгэн нийлүүлэгч, худалдан авагчтай тогтоосон
хугацаанд тооцоо нийлж, үлдэгдлийг баталгаажуулах баримтжуулах” заалтыг
хэрэгжүүлж ажиллаагүй байна.

Шийдвэрлэсэн нь: Нягтлан бодох бүртгэлийн тухай хуулийн 19.1.4 “Хөрөнгийн
тооллого хийх үр дүнг шийдвэрлэх, бэлтгэн нийлүүлэгч, худалдан авагчтай тогтоосон
хугацаанд тооцоо нийлж, үлдэгдлийг баталгаажуулах баримтжуулах" заалтыг мөрдөх
зөвлөмж өгч аудитлагдсан санхүүгийн тайланд залруулга хийлгэсэн.

Урт хугацаат зээлийн өглөгийн талаар2.9.6
Тухайн байгууллагын 2017 оны 12 дугаар сарын 31-нээрх санхүү байдлын

тайлангаар урт хугацаат зээлийн өглөг 72,009.2 сая төгрөгийн үлдэгдэлтэй
тайлагнагдсан байна. Уг урт хугацаат зээлийн 52% буюу 37,729.8 сая төгрөгийн зээл
нь 1997-2001 оны хооронд Монгол нүүрс төслийн хүрээнд /МОГ2854, МОН-ПИ4/
Дэлхийн банк, Японы засгийн газраас СЯ-аар дамжуулан  авсан зээл байна. Зээлийн
үлдэгдэл 37,729.8 сая төгрөгийг СЯ-тай тооцоо нийлсэн актаар баталгаажуулсан
байна. Багануур ХК-ийн өнөөгийн санхүүгийн байдалд санхүүгийн тайлангийн
хуримтлагдсан өр төлбөр сөргөөр нөлөөлж өрийн харьцаанууд алдагдсан.

Шийдвэрлэсэн нь: Өр ба нийт хөрөнгийн зохистой харьцааг хангах олон жил
хуримтлагдсан өр төлбөрийн  асуудлыг холбогдох байгууллагад хандаж шийдвэрлэх
талаар зөвлөмж өгөх;

Тайлант жилийн үр дүнгийн талаар2.9.7
Шивээ овоо ХК-иас авах авлагаас  2010, 2011 онуудын валютын зээл төгрөгт

шилжсэн үеийн ханшийн зөрүү 94.2 сая төгрөгийг тайлант оны үр дүнд нөлөөлүүлсэн.
Энэ нь Сангийн сайдын 2014 оны 12 дугаар сарын 23-ны өдрийн 249 дүгээр

тушаалын нэгдүгээр хавсралтаарх “Нягтлан бодох бүртгэлийн дансны  жишиг
жагсаалт”-ыг мөрдөөгүй зөрчсөн байна.

Шийдвэрлэсэн нь: Сангийн сайдын 2014 оны 12 дугаар сарын 23-ны өдрийн 249
дүгээр тушаалын нэгдүгээр хавсралтаарх “Нягтлан бодох бүртгэлийн дансны  жишиг
жагсаалт”-ыг мөрдөх зөвлөмж өгөх;

ТУЗ-ийн гишүүдийн цалингийн  талаар2.9.8
Тус байгууллага нь ТУЗ-ийн гишүүдийн цалинд 2017 оны 1 дүгээр сараас 4

дүгээр сар хүртэл нийт 38.4 сая төгрөг илүү олгосон байна.
Энэ нь Гүйцэтгэх захирлын 2012 оны 7 дугаар сарын 06-ны өдрийн Б/111

дугаар тушаалаар “Албан томилолт олгох, дүгнэх журам”-ыг баталсан боловч уг
журмаа мөрдөөгүй.

Шийдвэрлэсэн нь: Уг 38.4 сая төгрөгийн зөрчилд акт тогтоох;

Үндсэн хөрөнгийн дахин үнэлгээний  талаар2.9.9
Багануур ХК нь 2017 оны 7 дугаар сарын 27-ны өдрийн 01/872 дугаар бүхий

албан бичгээр үндсэн хөрөнгөндөө дахин үнэлгээ хийлгэх хүсэлтийг СЯ-д
хүргүүлснээр СЯ-аас 2017 оны 8 дугаар сарын 01-ний өдрийн 7/4556 дугаар албан
бичгээр үндсэн хөрөнгөө дахин үнэлүүлэх талаарх асуудлаа Төрийн өмчийн бодлого,
зохицуулалтын газарт хандан шийдвэрлэх нь зүйтэй гэсэн хариу өгсөн байна.

Төрийн өмчийн бодлого зохицуулалтын газар 2017 оны 10 дугаар 6-ны А-
5/2711 дугаар албан бичгээр үндсэн хөрөнгөд дахин үнэлгээ хийлгэж данс
бүртгэлдээ тусгах нь зүйтэй гэсэн хариу ирүүлсэн байна.

ТУЗ-ийн 2017 оны 12 дугаар сарын 15-ны өдрийн 33 дугаар тогтоолоор үндсэн
хөрөнгөд дахин үнэлгээ хийлгүүлж санхүүгийн тайланд тусгах үүрэг өгсний дагуу
үндсэн хөрөнгийн дахин үнэлгээ хийгдсэн байна.

Үндсэн хөрөнгийн дахин үнэлгээг “Хан Үнэлэмж” ХХК-иар хийлгэсэн байна.
Тухайн байгууллагын данс бүртгэлд 93,230.9 сая төгрөгийн дансны үнэ бүхий үндсэн
хөрөнгө бүртгэлтэй байсан. Дахин үнэлгээгээр 50,108.7 сая төгрөгөөр нэмэгдэж,
1,080.2 сая төгрөгөөр буурч, 142,259.5 сая төгрөгийн үндсэн хөрөнгө данс бүртгэлд
бүртгэгдсэн байна. Дахин үнэлгээгээр 49,028.6 сая төгрөгөөр үндсэн хөрөнгө
нэмэгдсэн байна. Үнэлгээний тайланд аудит дараах зөвлөмжийг өгч байна. Үүнд:

Үнэлгээний тайланд хөрөнгийн нэр төрлөөр цаашид ашиглах хугацааг
тодорхойлсоноор хөрөнгийн элэгдлийн зардлыг тооцох хугацааг тогтоож  ТУЗ-ийн
хурлаар хэлэлцүүлж, гүйцэтгэх захирлын тушаалаар батлуулж, мөрдөөгүй

Үнэлгээний тайланд хөрөнгийн нэр төрлөөр НББОУС 36 ”Үнэ цэнийн бууралт”-
д заасны дагуу дансны үнэ болон нөхөгдөх дүнг тооцож данс бүртгэлд тусгаагүй

Санхүүгийн тайланд хөрөнгийн нэр төрлөөр гаргасан анхны өртөг болон
хуримтлагдсан элэгдлийн дүнг тусгаагүй.

Энэ нь үндсэн хөрөнгийн дахин үнэлгээг данс бүртгэлд тусгахдаа НББОУС16-н
36-г мөрдөөгүй байна.

Шийдвэрлэсэн нь: НББОУС16-н 36-д заасны дагуу үндсэн хөрөнгийн дахин
үнэлгээг данс бүртгэлд тусгах талаар менежментийн захидлаар зөвлөмж хүргүүлэх;

Худалдан авах ажиллагааны талаар2.9.10
Нийт худалдан авалтаас түүвэрлэн үзэхэд нийт 5-н аж ахуйн нэгжтэй 111.1 сая

төгрөгийн үндсэн хөрөнгийг, 112.5 сая төгрөгийн сэлбэг материалыг  ямар ч сонгон
шалгаруулалтгүйгээр нийт 223.6 сая төгрөгийн шууд худалдан авалт хийсэн байна.

Энэ нь Төрийн болон орон нутгийн өмчийн хөрөнгөөр бараа, ажил, үйлчилгээ
худалдан авах тухай хуулийн 33.2.1 "Техникийн тодорхойлолт болон бусад нөхцөл,
шаардлагыг хангаж байгаа 3 болон түүнээс дээш этгээдэд үнийн санал ирүүлэхийг
мэдэгдэх" заалтыг хэрэгжүүлээгүй байна.

Шийдвэрлэсэн нь: Төрийн болон орон нутгийн өмчийн хөрөнгөөр бараа, ажил,
үйлчилгээ худалдан авах тухай хуулийн 33.2.1 "Техникийн тодорхойлолт болон
бусад нөхцөл, шаардлагыг хангаж байгаа 3 болон түүнээс дээш этгээдэд үнийн
санал ирүүлэхийг мэдэгдэх" заалтыг хэрэгжүүлж ажиллах талаар менежментийн
захидлаар зөвлөмж хүргүүлэх;

2.10 АНХААРАЛ ТАТАХУЙЦ БУСАД ЧУХАЛ АСУУДАЛ

Монгол Улсын Засгийн газрын 2016 оны 02 дугаар 01-ний өдрийн 68 дугаар
тогтоолын 3 дугаар хавсралтаар охин компанийн нийт хувьцааны 75 хувийг төлөөлөх
төрийн мэдлийн хувьцааны эрхийг "Эрдэнэс Монгол" ХХК хэрэгжүүлэх тухай заасны
дагуу "Эрдэнэс Монгол" ХХК болон "Багануур" ХК-ийн хооронд 2016 оны 4 дүгээр
сарын 28-ны өдөр 16/01-200 тоот гэрээгээр харилцан тохиролцож Менежментийн
төлбөрийн гэрээг байгуулсан байна. Гэрээний үндсэн заалтаар охин компанийн үйл
ажиллагааны нийт зардлын 3 хувьтай тэнцэх хэмжээний төлбөрийг шилжүүлнэ гэж
заасны дагуу 2017 онд 1,115.3 сая төгрөгийг урьдчилж гарсан зардал болон "Эрдэнэс
Монгол" ХХК-д төлөх өр төлбөр үүсгэсэн байна. Монгол Улсын Засгийн газрын 2016
оны 8 дугаар 17-ны өдрийн  35 дугаар тогтоолоор Засгийн газрын 2016 оны 02 дугаар
01-ний өдрийн 68 дугаар тогтоолыг хүчингүй болгосон ба хүчингүй болгосон
хугацаанаас хойш их хэмжээний өр төлбөр үүсгэсэн байгаа нь дээд шатны
удирдлагын тогтоол шийдвэрийг хэрэгжүүлж ажиллаагүй байна.  Монгол Улсын
Засгийн газрын 2013 оны 3 дугаар 16-ны өдрийн 100 дугаар тогтоолоор төрийн
эзэмшлийн хувьцааг Эрдэнэс МГЛ ХХК-д шилжүүлэх шийдвэр гарсны дагуу ТУЗ-ийн
2017 оны 6 дугаар сарын 17-ны өдрийн 16 дугаар тогтоол гарч Багануур ХК-ийн
төрийн эзэмшлийн хувь болох нийт гаргасан хувьцааны 75 хувьтай тэнцэх 15.7 сая
ширхэг хувьцааг бүртгэл хийж тодруулах, “Үнэт цаасны төвлөрсөн хадгаламжийн төв”
ХХК дахь Эрдэнэс Монгол” ХХК-ийн дансанд бүртгүүлэх шийдвэр гаргасан байна.

2.11 ДАРААГИЙН АУДИТААР АВЧ ҮЗЭХ АСУУДЛУУД
Аудитын горим хэрэгжүүлэхэд цаг хугацааны хязгаарлагдмал байдлаас
шалтгаалан дараагийн аудитад авч үзэх дараах асуудлууд:

1. Үндсэн хөрөнгийн дахин үнэлгээний талаар, санхүүгийн тайлан балансад
тусгасан байдал

2. Худалдан авалт, тендер сонгон шалгаруулалтын үйл ажиллагаа

2.12 АУДИТААР ИЛЭРСЭН ЗӨРЧЛИЙН НЭГТГЭЛ

Багануур ХК-ийн  2017 оны санхүүгийн тайлан, тодруулгад хийсэн аудитаар
нийт 1,904.5 сая төгрөгийн алдаа, зөрчил илэрсэн ба үүнээс 621.6 сая төгрөгийн
алдааг санхүүгийн тайланд залруулга хийлгэж, 38.4 сая төгрөгийн зөрчилд акт
тогтоон, 20.3 сая төгрөгийн зөрчлийг давтан гаргахгүй байх албан шаардлага өгч,
1,224.2 сая төгрөгийн зөрчлийг давтан гаргахгүй байх талаар удирдлагын анхааралд
хандуулж  нийт 10 зөвлөмж өгсөн болно.

2.13 ӨМНӨХ ЗӨВЛӨМЖИЙН ХЭРЭГЖИЛТ

Өмнөх оны санхүүгийн тайлан, тодруулгад хийсэн аудитаар 10 зөвлөмж,
өгснөөс 6 хэрэгжүүлж 4 зөвлөмж хэрэгжээгүй байна.

2.14 МАТЕРИАЛЛАГ БАЙДЛЫН СУУРЬ СОНГОСОН ҮНДЭСЛЭЛ, ТАЙЛБАР:

Аудитыг төлөвлөх болон гүйцэтгэх үеийн материаллаг байдлыг Аудитын олон
улсын стандарт 320-ын дагуу тодорхойлсон бөгөөд материаллаг байдлын суурь
үзүүлэлтээр санхүүгийн дэлгэрэнгүй  тайлангийн нийт  орлогыг  сонгов.

Материаллаг байдлын түвшингийн суурийг тус байгууллагын 2017 оны жилийн
эцсийн орлогын дэлгэрэнгүй  тайлангийн нийт  орлогын 2.0 хувиар тооцож 2,543.6
сая төгрөгөөр материаллаг байдлыг тодорхойлж, баталгаажууллаа.

2.15 САНАЛ ДҮГНЭЛТИЙН ХЭЛБЭР, ҮНДЭСЛЭЛ

Бид Багануур ХК-ийн 2017 оны жилийн эцсийн санхүүгийн тайлан, тодруулгад
санхүүгийн тайлангийн баталгаажуулах ажлыг Аудитын олон улсын стандартын
дагуу, Монгол Улсын холбогдох хууль тогтоомжид нийцүүлэн гүйцэтгэсэн.

Багануур ХК-ийн  2017 оны 12 дугаар сарын 31-ний өдрөөрх санхүүгийн байдал,
орлогын дэлгэрэнгүй тайлан, өмчийн өөрчлөлт болон мөнгөн гүйлгээний тайланг
материаллаг зүйлсийн хувьд Нягтлан бодох бүртгэлийн тухай хууль болон холбогдох
стандартад нийцүүлж, Сангийн сайдын баталсан бодлого, журам, зааврын дагуу
үнэн зөв, шударга илэрхийлсэн байна гэж дүгнэн “Зөрчилгүй” санал дүгнэлт гаргалаа.

3 МЕНЕЖМЕНТИЙН ЗАХИДАЛ

Үндэсний аудитын газар аудит бүрийн төгсгөлд аудитаар илрүүлсэн зүйлсийг
нэгтгэсэн менежментийн захидлыг үйлчлүүлэгчид зориулж бэлтгэдэг бөгөөд түүнд
санхүүгийн хяналтыг сайжруулах зөвлөмжийг тусгадаг билээ.

Энэхүү менежментийн захидлын агуулга Аудитын олон улсын стандарт болон
аудитын горимоос урган гарсан болно.Санхүүгийн тайлангийн талаар санал дүгнэлт
гаргахад бидний горим зориулагдсан.

Энэ нь Багануур ХК-ийн нягтлан бодох бүртгэлийн бодлого, горимыг зөвхөн
аудитыг үр нөлөөтэй гүйцэтгэхэд шаардагдах цар хүрээнд дахин хянасан бөгөөд
оршиж буй бүх сул талыг гаргаж ирэх боломжгүй юм.

Тиймээс аудитын тайланд тусгасан зөвлөмж нь аудит хийх үеийн нөхцөл
байдлын талаарх бидний үнэлэлт, дүгнэлтийг илэрхийлж байгаа болно.

Харин эдгээр зөвлөмжийг та бидний хамтын ажиллагааны байр сууринаас
гаргасан бөгөөд аудитаар өгсөн зөвлөмжийг хүлээн авч, хэрэгжүүлэх нь танай
байгууллагын үүрэг хариуцлага юм.

Аудитын явцад бидэнтэй хамтран ажилласан санхүүгийн ажилтнуудад талархал
илэрхийлье.

Менежментийн захидалд дурдсан зөвлөмжүүд цаашид санхүүгийн тайланд
шууд бөгөөд материаллаг хэмжээгээр нөлөөлж болзошгүй тул анхаарвал зохих
асуудлыг ач холбогдлынх нь дарааллаар эрэмбэлэн дор нэгтгэн харуулав.

1. САНХҮҮГИЙН ТАЙЛАГНАЛЫН ТАЛААР Тэргүүлэх ач холбогдол №1

ҮАГ-ын ажиглалт

Интер-Актив Би Ай ХХК-ийн Даймонд
5.0 програм хангамжаар санхүүгийн
тайлан тооцоогоо гаргадаг. Мөнгөн
гүйлгээний тайлангаа буруу бэлтгэн
тайлагнасан байна.
Энэ нь Сангийн сайдын  2012  оны 77
дугаар тушаалын “Санхүүгийн тайлан,
тодруулгыг бэлтгэх заавар”-ын дагуу
бэлтгэн гаргах заалтыг зөрчсөн байна.

2. Замд яваа бэлэн бүтээгдэхүүнийг
шууд борлуулалтын орлогоор хүлээн
зөвшөөрч дансны буруу бичилт хийж
борлуулалтын орлогоо 251.2 сая
төгрөгөөр илүү тайлагнасан байна.
3. 2017 оны жилийн эцсээр тайлагнасан
санхүүгийн тайлангийн нийт татварын
өрийн үлдэгдэл 370.4 сая төгрөгөөр
ААНОАТ-ын тайлангаарх үлдэгдлээс
дутуу тайлагнагдсан байна.
4.Шивээ овоо ХК-иас авах авлагаас
2010, 2011 онуудын валютын зээл
төгрөгт шилжсэн үеийн ханшийн зөрүү
94.2 сая  төгрөгийг тайлант оны үр дүнд
нөлөөлүүлсэн.

ҮАГ-ын зөвлөмж

Сангийн сайдын  2012  оны 3 дугаар сарын 28-
ны өдрийн 77 дугаар тушаалаар “Санхүүгийн
тайлан, тодруулгыг бэлтгэх заавар”-ын дагуу
бэлтгэн, Санхүүгийн програмыг бүрэн гүйцэт
хэрэглэж 2018 оны жилийн эцсийн санхүүгийн
тайлан болон тодруулгыг бэлтгэн гаргах,
тайлагнах ,
Нягтлан бодох бүртгэлийн тухай хуулийн 3
дугаар зүйлийн 3.1.9-д “Нягтлан бодох
бүртгэлийн бодлогын баримт бичиг” гэж
бүртгэлийн суурь, санхүүгийн тайлан
гаргахад баримтлах зарчмыг
тодорхойлсон журам, заавар, аргачлалыг
багтаасан баримт бичгийг, гэж заасныг
мөрдөж ажиллах,

Зөвлөмжийн биелэлтийг 2018 оны 6
дугаар сарын 25-ны дотор Сүлд-Аудит
ХХК-д ирүүлэх;

Эрсдэлүүд

• Санхүүгийн тайлан буруу илэрхийлэгдэх
• Санхүүгийн тайлан иж бүрэн бус байх
• Жилийн үр дүн буруу илэрхийлэгдэх

Үйлчлүүлэгчийн хариу

Хариуг албан бичгээр ирүүлсэн.

2. ДАРАА ТАЙЛАНГИЙН ТАЛААР Тэргүүлэх ач холбогдол №2

ҮАГ-ын ажиглалт

1. УБ хот руу  ажлаар 1 өдөр яваад ирсэн
ажилтанд 1 өдрийн томилолтын зардал
олгож  7.8 сая төгрөгийг  байгууллагын
зардал болгосон байна.
2. Томилолтын хугацаанд гүйцэтгэсэн
ажлыг дүгнэдэггүй, томилолтын зардлын
тооцоог ажлын 5 хоногийн дотор
хийгээгүйгээс тайлант ондоо зардал нь
тусгагдаагүй 2016 оны анхан шатны
баримттай засварын ажил болон шагнал
урамшууллын зардал зэрэг нийт 12.4 сая
төгрөгийг 2017 онд  дараа тооцоогоор
хаасан байна.

ҮАГ-ын зөвлөмж

Гүйцэтгэх захирлын  2012 оны 7 дугаар
сарын 06-ны өдрийн Б/111 дүгээр
тушаалаар “Албан томилолт олгох, дүгнэх
журам”, НББ-ийн тухай хуулийн 10.1-д "Аж
ахуйн нэгж, байгууллагын санхүүгийн
тайлангийн жил тухайн оны 1 дүгээр сарын
01-ний өдрөөс эхэлж, 12 дугаар сарын 31-
ний өдрөөр дуусгавар” болно, 9.2.1-д
“Санхүүгийн тайланг энэ хуулиар
тогтоосон хугацаанд тайлагнаж байгаа
эсэхийг хянах” гэж заасныг тус тус
хэрэгжүүлэн ажиллах.

Зөвлөмжийн биелэлтийг 2018 оны 6
дугаар сарын 25-ны дотор Сүлд-Аудит
ХХК-д  ирүүлэх;

Эрсдэлүүд

• Илүү зардал гарах орлогын
тайлан буруу илэрхийлэгдэх

Үйлчлүүлэгчийн хариу

Хариуг албан бичгээр ирүүлсэн.



Багануур ХК-ийн 2017 оны санхүүгийн тайлан, тодруулгад хийсэн аудит

САГ-2018/93/СТА-ТӨБОНӨААН 12

3. ДАНСНЫ АВЛАГЫН ТАЛААР Тэргүүлэх ач холбогдол №1

ҮАГ-ын ажиглалт

Байгууллагын 2017 оны жилийн эцсээр
тайлагнагдсан 7,249.2 сая төгрөгийн
дансны авлагыг тооцооны үлдэгдлийн
баталгаатай тулгахад 906.4 сая төгрөгийн
авлагыг тооцоо нийлж  баталгаажуулаагүй
байна.

ҮАГ-ын зөвлөмж

НББ-ийн тухай хуулийн 20.2.6. "Эд
хөрөнгийн болон төлбөр тооцооны
тооллого хийх, үр дүнг шийдвэрлэх,
бэлтгэн нийлүүлэгч, худалдан авагчтай
тооцоо хийж, үлдэгдлийг баталгаажуулж,
баримтжуулах ажлыг зохион байгуулах,
удирдах" гэсэн заалтыг хэрэгжүүлж
ажиллах

Эрсдэлүүд

 Авлага өглөгийг тухай  бүрд нь
бүртгэлд тусгаагүйгээс тайланд
зөрүүтэй тайлагнагдсан байх

• Тухай бүр авлага өглөгийн
үлдэгдлийг баталгаажуулаагүйгээс
найдваргүй авлага үүсэх болон өр
төлбөрийн алданги гарч
төлөвлөгдөөгүй зардал гарах

Зөвлөмжийн биелэлтийг 2018 оны 6
дугаар сарын 25-ны дотор Сүлд-
Аудит ХХК-д  ирүүлэх;

Үйлчлүүлэгчийн хариу

Хариуг албан бичгээр ирүүлсэн.

4. ТУЗ-ИЙН ЦАЛИНГИЙН ТАЛААР Тэргүүлэх ач холбогдол №2

ҮАГ-ын ажиглалт

Засгийн газрын 2013 оны 4 дүгээр сарын 6-ны
өдрийн 16 дугаар хуралдааны тэмдэглэлийн
2.1.1-д “Төрийн өмчит болон төрийн өмчийн
оролцоотой хуулийн этгээдийн ТУЗ-ийн
гишүүнээр томилогдсон төрийн захиргааны
албан хаагчийн нэг сарын цалинг
хөдөлмөрийн хөлсний доод хэмжээ (нэг
сарын)-г хоёр дахин нэмэгдүүлснээс ихгүй
байхаар тогтоох”-ыг Төрийн өмчийн хороонд
чиглэл болгосныг тус байгууллага
хэрэгжүүлээгүй нийт тайлант хугацаанд
38,440.0 мянган төгрөгийн цалин илүү
олгосон байна.

ҮАГ-ын зөвлөмж

Засгийн газрын 2013 оны 4 дүгээр
сарын 6-ны өдрийн 16 дугаар
хуралдааны тэмдэглэлийн 2.1.1-д
“Төрийн өмчит болон төрийн өмчийн
оролцоотой хуулийн этгээдийн ТУЗ-
ийн гишүүнээр томилогдсон төрийн
захиргааны албан хаагчийн нэг сарын
цалинг хөдөлмөрийн хөлсний доод
хэмжээ (нэг сарын)-г хоёр дахин
нэмэгдүүлснээс ихгүй байхаар
тогтоох”-ыг Төрийн өмчийн хороонд
чиглэл болгосныг хэрэгжүүлж
ажиллах

Эрсдэлүүд

 Хууль тогтоомж болон холбогдох
журам зааврыг зөрчсөн байх

 Тогтоосон лимитээс хэтэрсэн
цалин урамшуулал авсан байх

Зөвлөмжийн биелэлтийг 2018 оны
6 дугаар сарын 25-ны дотор Сүлд-
Аудит ХХК-д  ирүүлэх;

Үйлчлүүлэгчийн хариу

Хариуг албан бичгээр ирүүлсэн.

5. УРТ ХУГАЦААТ ЗЭЭЛИЙН ӨГЛӨГИЙН ТАЛААР Тэргүүлэх ач холбогдол №1

ҮАГ-ын ажиглалт

Тухайн байгууллагын 2017 оны 12 дугаар сарын
31-нээрх санхүү байдлын тайлан-гаар урт
хугацаат зээлийн өглөг 72,009.2 сая төгрөгийн
үлдэгдэлтэй тайлагнагдсан байна. Уг урт
хугацаат зээлийн 52% буюу 37,729.8 сая
төгрөгийн зээл нь 1997-2001 оны хооронд
Монгол нүүрс төслийн хүрээнд /МОГ2854, МОН-
ПИ4/ Дэлхийн банк, Японы засгийн газраас СЯ-
аар дамжуулан  авсан зээл байна. Зээлийн
үлдэгдэл, 37,729.8 сая төгрөгийг СЯ-тай тооцоо
нийлсэн актаар баталгаажуулсан байна.
Багануур ХК-ийн өнөөгийн санхүүгийн байдалд
санхүүгийн тайлангийн хуримтлагдсан өр
төлбөрт сөргөөр нөлөөлж өрийн харьцаанууд
алдагдсан.

ҮАГ-ын зөвлөмж

Өр ба нийт хөрөнгийн зохистой
харьцааг хангах олон жил
хуримтлагдсан өр төлбөрийн
асуудлыг шийдвэрлүүлэх

Эрсдэлүүд

• Төлөвлөгдөөгүй зардал гарах

Зөвлөмжийн биелэлтийг 2018 оны
6 дугаар сарын 25-ны дотор Сүлд-
Аудит ХХК-д  ирүүлэх;

Үйлчлүүлэгчийн хариу

Хариуг албан бичгээр ирүүлсэн.

6. ҮНДСЭН ХӨРӨНГИЙН ДАХИН ҮНЭЛГЭЭНИЙ ТАЛААР Тэргүүлэх ач холбогдол №1

ҮАГ-ын ажиглалт

1. Үнэлгээний тайланд хөрөнгийн нэр төрлөөр
ашигласан болон цаашид ашиглах хугацааг
тодорхойлсоноор хөрөнгийн элэгдлийн зардлыг
тооцох хугацааг тогтоож  ТУЗ-ийн хурлаар
хэлэлцүүлж, гүйцэтгэх захирлын тушаалаар
батлуулж, мөрдөөгүй
2.Үнэлгээний тайланд хөрөнгийн нэр төрлөөр
НББОУС 36 ”Үнэ цэнийн бууралт”-д заасны
дагуу дансны үнэ болон нөхөгдөх дүнг тооцож
данс бүртгэлд тусгаагүй
3.Санхүүгийн тайланд хөрөнгийн нэр төрлөөр
гаргасан анхны өртөг болон хуримтлагдсан
элэгдлийн дүнг тусгаагүй байна.

ҮАГ-ын зөвлөмж

ҮОУС, НББОУС16-д заасан үндсэн
хөрөнгийн дахин үнэлгээг бүртгэлд
тусгах заалтыг мөрдөх

Зөвлөмжийн биелэлтийг 2018 оны
6 дугаар сарын 25-ны дотор Сүлд-
Аудит ХХК-д  ирүүлэх;

Эрсдэлүүд

• Хөрөнгө данс бүртгэлд буруу тусгагдах
• Хөрөнгийн элэгдэл буруу тооцогдох

Үйлчлүүлэгчийн хариу

Хариуг албан бичгээр ирүүлсэн.

7. ХУДАЛДАН АВАХ АЖИЛЛАГААНЫ ТАЛААР Тэргүүлэх ач холбогдол №2

ҮАГ-ын ажиглалт

Нийт худалдан авалтаас түүвэрлэн
үзэхэд 112,540.0 мянган төгрөгийн
сэлбэг материалыг, 111,159.6 мянган
төгрөгийн үндсэн хөрөнгийг сонгон
шалгаруулалт- гүйгээр шууд худалдан
авсан нь "Төрийн болон орон нутгийн
өмчийн хөрөнгөөр бараа, ажил,
үйлчилгээ худалдан авах тухай хуулийн
"33.2.1 "Техникийн тодорхойлолт болон
бусад нөхцөл, шаардлагыг хангаж
байгаа 3 болон түүнээс дээш этгээдэд
үнийн санал ирүүлэхийг мэдэгдэх"
заалтыг хэрэгжүүлээгүй байна.

ҮАГ-ын зөвлөмж

"Төрийн болон орон нутгийн өмчийн
хөрөнгөөр бараа, ажил, үйлчилгээ
худалдан авах тухай хуулийн "33.2.1
"Техникийн тодорхойлолт болон
бусад нөхцөл, шаардлагыг хангаж
байгаа 3 болон түүнээс дээш
этгээдэд үнийн санал ирүүлэхийг
мэдэгдэх" заалтыг хэрэгжүүлж
ажиллах,

Зөвлөмжийн биелэлтийг 2018 оны 6
дугаар сарын 25-ны дотор Сүлд-
Аудит ХХК-д  ирүүлэх;

Эрсдэлүүд

• Хөрөнгө бэлтгэхдээ холбогдох
хууль, заавар зөрчсөн байх

Үйлчлүүлэгчийн хариу

Хариуг албан бичгээр ирүүлсэн.

/төгрөгөөр/
Д/д ҮЗҮҮЛЭЛТ

1 ХӨРӨНГӨ
1.1 Эргэлтийн хөрөнгө
1.1.1 Мөнгө,түүнтэй адилтгах хөрөнгө 1,105,060,376.88 1,544,823,782.31
1.1.2 Дансны авлага 6,964,600,644.67 7,225,615,198.59
1.1.3 Татвар, НДШ-ийн авлага 79,710,573.40 -
1.1.4 Бусад авлага 23,600,000.00 23,600,000.00
1.1.5 Бараа материал 22,612,021,868.69 28,197,650,946.51
1.1.6 Урьдчилж төлсөн зардал/тооцоо 1,830,760,001.17 3,111,539,913.14
1.2 Эргэлтийн хөрөнгийн дүн 32,615,753,464.81 40,103,229,840.55
1.2 Эргэлтийн бус хөрөнгө
1.2.1 Үндсэн хөрөнгө 83,518,594,579.92 149,688,868,715.61
1.2.2 Биет бус хөрөнгө 4,971,000,157.15 4,785,474,308.89
1.2.3 Уул уурхайн хөрөнгө/УУХөгжүүлэлт, Хөрс хуулалт/ 20,106,162,462.50 22,879,528,083.50
1.2.4 Урт хугацаат  хөрөнгө оруулалт 999,767,331.34 999,767,331.34
1.2.5 Хойшлогдсон татварын хөрөнгө 1,204,812,387.00 1,204,812,387.00
1.2.6 Эргэлтийн бус хөрөнгийн дүн 110,800,336,917.91 179,558,450,826.34
1.3 НИЙТ ХӨРӨНГИЙН ДҮН 143,416,090,382.72 219,661,680,666.89
2 ӨР ТӨЛБӨР БА ЭЗДИЙН ӨМЧ
2.1 Өр төлбөр
2.1.1 Богино хугацаат өр төлбөр
2.1.1.1 Дансны өглөг 35,018,776,434.65 43,789,666,431.16
2.1.1.2 Цалингийн  өглөг 1,227,401,919.00 5,452,827,751.00
2.1.1.3 Татварын өр 4,333,922,530.29 13,157,763,771.45
2.1.1.4 НДШ-ийн  өглөг 2,059,943,076.66 3,372,408,097.05
2.1.1.5 Богино хугацаат зээл 8,807,793,842.61 19,568,764,129.42
2.1.1.6 Хүүний өглөг 163,729,649.06 219,550,078.97
2.1.1.7 Ногдол ашгийн өглөг 12,971,933.50 12,971,933.50
2.1.1.8 Богино хугацаат бусад өр төлбөр 2,296,118,093.65 383,310,347.67
2.1.1.8 Богино хугацаат өр төлбөрийн дүн 53,920,657,479.42 85,957,262,540.22
2.1.2 Урт хугацаат өр төлбөр
2.1.2.1 Урт хугацаат зээл 65,332,161,939.13 58,852,733,491.84
2.1.2.2 Нөөц /өр төлбөр/ 1,219,565,467.64 1,215,765,467.64
2.1.2.3 Хойшлогдсон татварын өр 2,450,997,119.70 -
2.1.2.4 Бусад урт хугацаат өр төлбөр 9,900,253,321.18 11,940,695,148.19
2.1.2.5 Урт хугацаат өр төлбөрийн дүн 78,902,977,847.65 72,009,194,107.67
2.2 Өр төлбөрийн нийт дүн 132,823,635,327.07 157,966,456,647.89
2.3  Эздийн өмч 2,097,436,000.00 2,097,436,000.00
2.3.1 Өмч:
2.3.2               төрийн 1,573,077,000.00 1,573,077,000.00
2.3.3               хувийн 524,359,000.00 524,359,000.00
2.3.4 Халаасны хувьцаа -
2.3.5 Хөрөнгийн дахин үнэлгээний нэмэгдэл 49,028,562,608.57
2.3.6 Хуримтлагдсан ашиг 8,495,019,055.65 10,569,225,410.43
2.3.9 Эздийн өмчийн дүн 10,592,455,055.65 61,695,224,019.00
2.4 ӨР ТӨЛБӨР БА ЭЗДИЙН ӨМЧИЙН ДҮН 143,416,090,382.72 219,661,680,666.89

БАГАНУУР ХК-ИЙН  2017 ОНЫ ЖИЛИЙН ЭЦСИЙН
АУДИТ ХИЙГДСЭН САНХҮҮГИЙН БАЙДЛЫН ТАЙЛАН

2016 оны 12-р
сарын 31

2017 оны 12-р
сарын 31

        (Аж ахуйн нэгжийн нэр)
               Багануур ХК 2017 оны 12  сарын 31 өдөр

1 Борлуулалтын орлого (цэвэр)    113,732,805,647.38 124,859,955,273.67
2 Борлуулалтын өртөг    103,876,274,227.28 115,325,343,329.89
3 Нийт ашиг ( алдагдал)        9,856,531,420.10 9,534,611,943.78
4 Түрээсийн орлого            84,015,927.24 83,718,699.97
5 Хүүний орлого            54,636,644.84 18,065,286.69
6 Ногдол ашгийн орлого            52,805,103.30 35,625,843.51
7 Эрхийн шимтгэлийн орлого -
8 Бусад орлого        1,250,320,297.44 2,185,117,756.87
9 Борлуулалт, маркетингийн зардал -
10 Ерөнхий ба удирдлагын зардал        8,607,973,740.34 10,697,453,205.46
11 Санхүүгийн зардал -
12 Бусад зардал          548,286,018.37 546,574,154.27
13 Гадаад валютын ханшийн зөрүүний  олз (гарз)         (317,150,675.19) (100,174,026.47)
14 Үндсэн хөрөнгө данснаас хассаны олз (гарз) -
15 Биет бус хөрөнгө данснаас хассаны олз (гарз) -
16 Хөрөнгө оруулалт борлуулснаас үүссэн  олз (гарз) -
17 Бусад ашиг (алдагдал) -
18 Татвар төлөхийн өмнөх  ашиг (алдагдал)        1,824,898,959.02 512,938,144.62
19 Орлогын татварын зардал          182,489,895.90 51,293,814.46
20 Татварын дараах ашиг (алдагдал)        1,642,409,063.12 461,644,330.16

21 Зогсоосон үйл ажиллагааны татварын дараах
ашиг (алдагдал) -

22 Тайлант үеийн цэвэр ашиг (алдагдал)        1,642,409,063.12 461,644,330.16
23 Бусад дэлгэрэнгүй орлого -
24 Хөрөнгийн дахин үнэлгээний нэмэгдлийн зөрүү -
25 Гадаад валютын хөрвүүлэлтийн зөрүү -
26 Бусад  олз (гарз) -
27 Орлогын нийт дүн        1,642,409,063.12 461,644,330.16
28 Нэгж хувьцаанд ногдох суурь ашиг (алдагдал)

БАГАНУУР ХК-ИЙН  2017 ОНЫ ЖИЛИЙН ЭЦСИЙН
АУДИТ ХИЙГДСЭН  ОРЛОГЫН ДЭЛГЭРЭНГҮЙ ТАЙЛАН

/төгрөгөөр/

Д/д Үзүүлэлт 2017 оны 12-р
сарын 31

2016 оны 12-р
сарын 31

               Багануур ХК
        (Аж ахуйн нэгжийн нэр)

2017 оны 12  сарын 31 өдөр

/төгрөгөөр/

№ ҮЗҮҮЛЭЛТ Өмч
Нэмж

төлөгдсөн
капитал

Хөрөнгийн дахин
үнэлгээний
нэмэгдэл

Эздийн
өмчийн

бусад хэсэг

Хуримтлагдсан
ашиг Нийт дүн

1 2015 оны 12 дугаар сарын 31-ний үлдэгдэл 2,097,436,000.00 - - - 6,852,609,992.53 8,950,045,992.53
2 НБББ-ийн өөрчлөлтийн нөлөө, алдааны залруулга - -

3 Залруулсан  үлдэгдэл 2,097,436,000.00 - - - 6,852,609,992.53 8,950,045,992.53
4 НБББ-ийн өөрчлөлтийн нөлөө, алдааны залруулга -

5 Бусад дэлгэрэнгүй орлого -

6 Өмчид гарсан өөрчлөлт -

7 Зарласан ногдол ашиг -

8 Тайлант үеийн цэвэр ашиг (алдагдал) 1,642,409,063.12 1,642,409,063.12

9 Дахин үнэлгээний нэмэгдлийн хэрэгжсэн дүн -

10 2016 оны 12 дугаар сарын 31-ний үлдэгдэл 2,097,436,000.00 - - - 8,495,019,055.65 10,592,455,055.65
11 НБББ-ийн өөрчлөлтийн нөлөө, алдааны залруулга - -

12 Залруулсан  үлдэгдэл 2,097,436,000.00 - - - 8,495,019,055.65 10,592,455,055.65
13 НБББ-ийн өөрчлөлтийн нөлөө, алдааны залруулга - 1,612,562,024.62 1,612,562,024.62

14 Бусад дэлгэрэнгүй орлого -

15 Өмчид гарсан өөрчлөлт -

16 Зарласан ногдол ашиг -

17 Тайлант үеийн цэвэр ашиг (алдагдал) 461,644,330.16 461,644,330.16

18 Дахин үнэлгээний нэмэгдлийн хэрэгжсэн дүн 49,028,562,608.57 49,028,562,608.57

19 2017 оны 12 дугаар сарын 31-ний үлдэгдэл 2,097,436,000.00 - 49,028,562,608.57 - 10,569,225,410.43 61,695,224,019.00

БАГАНУУР ХК-ИЙН  2017 ОНЫ ЖИЛИЙН ЭЦСИЙН
АУДИТ ХИЙГДСЭН ӨМЧИЙН ӨӨРЧЛӨЛТИЙН ТАЙЛАН

               Багануур ХК 2017 оны 12  сарын 31 өдөр
        (Аж ахуйн нэгжийн нэр)

/төгрөгөөр/

1 Үндсэн үйл ажиллагааны мөнгөн гүйлгээ
1.1 Мөнгөн орлогын дүн (+)    101,206,777,660.96 92,770,065,629.73

   Бараа борлуулсан, үйлчилгээ үзүүлсний орлого    100,821,241,900.42 92,506,695,205.73
   Эрхийн шимтгэл, хураамж, төлбөрийн орлого -
   Буцаан авсан албан татвар           334,643,312.22 246,085,555.67
   Бусад мөнгөн орлого            50,892,448.32 17,284,868.33

1.2 Мөнгөн зарлагын дүн (-)    119,299,251,489.83 107,047,451,382.15
Ажиллагчдад төлсөн   21,782,115,252.98 21,830,530,088.67

   Нийгмийн даатгалын байгууллагад төлсөн        4,533,865,610.65 6,081,796,360.00
   Бараа материал худалдан авахад төлсөн      79,850,689,334.63 66,177,800,400.00
   Ашиглалтын зардалд төлсөн                              - -
   Түлш шатахуун, тээврийн хөлс, сэлбэг хэрэгсэлд төлсөн              8,343,400.00 549,800.00
   Хүүний төлбөрт төлсөн        2,365,659,181.66 2,576,405,846.39
   Татварын байгууллагад төлсөн        8,637,266,870.81 7,935,445,349.06
   Даатгалын төлбөрт төлсөн            17,617,600.00 -
   Бусад мөнгөн зарлага        2,103,694,239.10 2,444,923,538.03

1.3 Үндсэн үйл ажиллагааны цэвэр мөнгөн гүйлгээний дүн     (18,092,473,828.87) (14,277,385,752.42)
2 Хөрөнгө оруулалтын үйл ажиллагааны мөнгөн гүйлгээ
2.1 Мөнгөн орлогын дүн (+)            54,636,644.84 18,065,286.69

   Үндсэн хөрөнгө борлуулсны орлого -
   Бусдад олгосон зээл, мөнгөн   урьдчилгааны буцаан төлөлт -
   Хүлээн авсан хүүний орлого            54,636,644.84 18,065,286.69
   Хүлээн авсан ногдол ашиг -

2.2 Мөнгөн зарлагын дүн (-) 16,221,376,100.00
   Үндсэн хөрөнгө олж эзэмшихэд төлсөн 16,221,376,100.00
   Биет бус хөрөнгө олж эзэмшихэд төлсөн -
   Хөрөнгө оруулалт олж эзэмшихэд төлсөн -

2.3 Хөрөнгө оруулалтын үйл ажиллагааны цэвэр мөнгөн
гүйлгээний дүн            54,636,644.84 (16,203,310,813.31)

3 Санхүүгийн үйл ажиллагааны мөнгөн гүйлгээ
3.1 Мөнгөн орлогын дүн (+)      26,828,072,859.45 40,297,029,743.82

   Зээл авсан, өрийн үнэт цаас гаргаснаас хүлээн авсан      26,800,000,000.00 40,285,201,755.00
   Валютын хангийн тэгшитгэлийн ашиг            28,072,859.45 11,827,988.82

3.2 Мөнгөн зарлагын дүн (-)      13,536,145,002.05 9,376,569,625.88
   Зээл, өрийн үнэт цаасны төлбөрт төлсөн мөнгө      13,492,016,199.52 9,361,288,298.25
   Валютын хангийн тэгшитгэлийн алдагдал 44,128,802.53 15,281,327.63

3.3 Санхүүгийн үйл ажиллагааны цэвэр мөнгөн гүйлгээний дүн      13,291,927,857.40 30,920,460,117.94
4 Валютын ханшын зөрүү -
5 Бүх цэвэр мөнгөн гүйлгээ       (4,745,909,326.63) 439,763,405.43
6 Мөнгө, түүнтэй адилтгах хөрөнгийн эхний үлдэгдэл        6,091,847,986.24 1,105,060,376.88
7 Мөнгө, түүнтэй адилтгах хөрөнгийн эцсийн үлдэгдэл        1,105,060,376.88 1,544,823,782.31

        (Аж ахуйн нэгжийн нэр)
2017 оны 12  сарын 31 өдөр               Багануур ХК

БАГАНУУР ХК-ИЙН  2017 ОНЫ ЖИЛИЙН ЭЦСИЙН
АУДИТ ХИЙГДСЭН МӨНГӨН ГҮЙЛГЭЭНИЙ ТАЙЛАН

Д/д Үзүүлэлт 2017 оны 12-р
сарын 31

2016 оны 12-р
сарын 31

№ Үндсэн үзүүлэлт Хэмжих
нэгж

2016 оны
гүйцэтгэл

2017 оны
төлөвлөгөө

2017 оны
гүйцэтгэл Хувь Өөрчлөлт

+ -
1

Нүүрс гаргалт мян.тн 3,913.8 3,910.0 4,019.4 103% 109.4

Нүүрс борлуулалт мян.тн 3,908.0 3,910.0 4,039.2 103% 129.2

Хөрс хуулалт мян.м3 19,606.6 19,000.0 21,054.9 111% 2,054.9

Нийт уулын цул мян.м3 31,860.9 30,979.2 33,644.6 109% 2,665.4

2

Нийт орлого сая төг 116,338.6 123,369.4 127,182.5 103% 3,813.1

Үүнээс: Цэвэр орлого сая төг 111,603.3 121,016.7 124,860.0 103% 3,843.3

3 Нийт зардал сая төг 114,513.7 121,923.9 126,022.8 103% 4,098.9

Үүнээс: Удирдлагын зардал сая төг 3,565.2 4,582.3 10,697.5 233% 6,115.2

4 ТТӨА сая төг 1,824.9 1,445.5 512.9 35% (932.5)

5 Цэвэр ашиг сая төг 1,285.0 1,294.4 461.6 36% (832.8)

6 Төсөвт төлөх нийт төлбөр сая төг 20,478.5 21,338.0 24,817.1 116% 3,479.1

7 Орлогын татвар сая төг 539.9 51.0 51.3 100% 0.2

8 Ажиллагсдын тоо тоо 1,125.0 1,123.0 1,120.0 100% (3.0)

9 Цалингийн сан сая төг 29,030.2 32,819.9 33,604.3 102% 784.4

10 Авлага сая төг 7,067.9 6,267.9 7,249.2 116% 981.3

Үүнээс: Нүүрсний борлуулалтын авлага сая төг 5,693.1 4,929.2 5,795.0 118% 865.8

11 Өр төлбөр сая төг 132,823.6 144,813.4 157,966.5 109% 13,153.1

Үүнээс: Богино хугацаат өр төлбөр сая төг 53,920.6 30,902.9 85,957.3 278% 55,054.4

12 Хөрөнгө оруулалт сая төг 17,733.4 31,451.2 27,885.3 89% (3,565.9)

Багануур ХК-ийн 2017 оны Аудит хийгдсэн эдийн засгийн үндсэн үзүүлэлт
зорилтот түвшний биелэлт

Бүтээгдэхүүн үйлдвэрлэлт биетээр

Үйлдвэрлэсэн бүтээгдэхүүн үнийн дүнгээр

